
IX-XORTI TIEGHI 

Xortija dejjem ghakksitni bla hniena, 
hebritli d-dwejjaq, 
il-ghali, 
it-tiġrib; 

il-morr ta' difrejha dewqitni, 
qatt ma xtaqitli risqha, 
qatt ma xarrbitli, 
ksietni b'bewset il-hena, 
imma ghajritni, 
habbtitni, 
ġarrbitni, 

qerditni, 
ma' qiegh l-art sabbtitni, 
fil-ġenb warrbitni, 
fatmitni mill-ġmiel hluqi, 
bisitni bil-qrusa tan-niket, 
inkietni, 
hallietni nitbekka ma' uġigh qalbi 
u hlief krib milfuq, 
tnehid marradi, 
tqassit ta' sahta 
ma harġux minn fommi biex immaqdarha; 
ghax xejn, 
xejn ma tisthoq minn ghandi 
xejn iżjed 
ħlief żeblieħ, 

tkasbir, 
mibegħda, 

dan biss jghodd għaliha, 
ghaliex wiċċ mixgħul lanqas darba ma wrietni, 
serhan il-widna qatt ma semmgħatni,' 
flok il-ferh sawbitli l-biki, 
il-tbatija, 
il-jasar ta' ġismi, 
il-qerq 
fit-tħabrik ta' hidmieti. 

Għalhekk għajb għandi merfugħ għaliha 

u xejn isbaħ għajr saħta. 

Min daħkitlu x-xorti, 
min għanietu bil-ħnienaq taż-żina, 
imma mhux lili, 
lili regħxitni, 
bla refgħatni 
jew f awritni fil-għoli ta' smewwieti, 
telqitni 
bla ħallietli merżuq imdawwal; 
lili tbismitli fil-ħarsa biċ-ċiera. 

INT MIN INT? 

Quddż emi dwal 
Imkemmxa mal-medda ta' tulhom, 
Oħrajn 

Iħarsu ċassi 

Biċ-ċiera jħarsu lejja! 
-Mixegħla mġenna 

Mill-bluha tal-materja.-

U l-bjvda mżellġa mal-firxa ħamrana, 
Maħżuża fuq fetħa sewdiena, 
llwien imdella, 
Mejtin, 
Moħlija, 

Qudr:/iemi jiżżeffnu ħajjin . .. 
U jft;kkruni.,.,.jfakkruni 
Fil-karba tat-tektika 

-22-

Taż-żmien

Għaddej, għaddej 

Ma jaqta' xej' 
B il-bixra mlewna ti egħu; 
Mexxejja, mgħannqa miegħu, 
Il-Mistoqsija 
Li ma tweġbitx! 

U jien 
Ma nafx min jien! 
Hekk kont, 
U bqajt, 
U nibqa' 
Sakemm il- Jien hu mxekkel 
Minn ġisem il-bnedmin! 

